
Visoki  predstavnik  imenovao
Gerharda Sontheima za vršioca
dužnosti supervizora za Brčko
Distrikt
Visoki  predstavnik  Paddy  Ashdown  imenovao  je  gospodina
Gerharda Sontheima za vršioca dužnosti supervizora za Brčko
Distrikt dok se na tu poziciju ne imenuje  novi zvaničnik.
Njegovo  imenovanje  je  uslijedilo  nakon  odlaska  supervizora
Henry L. Clarkea.

Gospodin Sontheim od jula 2000. godine vrši dužnost zamjenika
šefa Ureda Visokog predstavnika u Brčkom. Visoki predstavnik
je uvjeren da će poznavanje situacije u Distriktu omogućiti
gospodinu Sontheimu da vrši dužnost supervizora i nastavi sa
implementacijom  Konačne  arbitražne  odluke.  U  svom  novom
svojstvu, gospodin Sontheim ima pune ovlasti supervizora, te
ima  punu  podršku  Visokog  predstavnika.  Visoki  predstavnik
očekuje da će organi Distrikta i svi drugi organi u Bosni i
Hercegovini u potpunosti sarađivati sa gospodinom Sontheimom.

Visoki predstavnik izražava svoju zahvalnost ambasadoru Henry
L.  Clarkeu  na  njegovom  neumornom  i  napornom  radu  tokom
njegovog mandata u Brčkom. Ambasador Clarke je dao koristan
doprinos  u  različitim  sferama  života  u  Brčkom  –  između
ostalog, on je omogućio uspostavljanje multietničkog sistema
obrazovanja  u  Distriktu  i  ubrzao  je  proces  povratka  u
Distrikt.  Visoki predstavnik posebno ističe ulogu ambasadora
Clarkea u promovisanju ekonomskih reformi i razvoja. Ambasador
Clarke  je  dao  neprocjenjiv  doprinos  u  implementaciji
Dejtonskog mirovnog sporazuma i Konačne arbitražne odluke za
Brčko.

